
Дневни билтени

 На 09.08.2023 во 19.20 часот на улица „114“ во Тетово, полициски службеници од СВР
Тетово го лишиле од слобода Б.Ј.(34) од Тетово. При претрес во простории кои ги користи,
извршен со судска наредба, биле пронајдени и одземение 30 пакувања со марихуана.
Лицето било задржано во полициска станица и по целосно документирање на случајот
против него ќе биде поднесена соодветна пријава.

 
На 09.08.2023 во 14.30 часот на ул.„Коле Крупишки“ во Штип, полициски службеници од СВР
Штип го лишиле од слобода А.Ј.(23) од Штип. Тој се сомничи дека претходно на ул.„Радански
пат“ во Штип одзел пари од возило на фирма за брза пошта. Одземеното било пронајдено и
вратено на сопственикот, а лицето било задржано во полициска станица. По целосно
документирање на случајот, против А.Ј. ќе биде поднесена соодветна пријава.

 
На 09.08.2023 во 22.45 часот на подрачјето на Арачиново, полициски службеници од СВР
Скопје го лишиле од слобода Б.Ј.(32) од кумановско, затоа што кај него била пронајдена и
одземена бела прашкаста материја. По целосно документирање на случајот ќе следи
соодветен поднесок.

 
Денеска (10.08.2023) во 02.50 часот на подрачјето на Карпош, полициски службеници од
Единицата за интервентна полиција при СВР Скопје го лишиле од слобода В.Ш.(27) од
Скопје, затоа што кај него била пронајдена и одземена марихуана. По целосно
документирање на случајот ќе следи соодветен поднесок.

 
На 10.08.2023 во објект за игри на среќа на ул.„Димитар Илиевски Мурато“ во Битола,
полициски службеници од Полициската станица од општа надлежност Битола го лишиле од
слобода Д.Р.(31) од Битола, затоа што кај него била пронајдена и одземена марихуана и го
нарушил јавниот ред и мир со агресивно однесување. По документирање на случајот против
него ќе следува соодветна пријава.

 
На 09.08.2023 во 07.50 часот на Граничниот премин Табановце, полициски службеници го
лишиле од слобода Н.Б.(56) од Франција, затоа што при извршена контрола на патничко
моторно возило „порше“ со швајцарски национални ознаки, кое го управувал, било
констатирано дека е предмет на потрага од Интерпол-Швајцарија. Тој бил предаден на
полициски службеници од СВР Куманово за понатамошна постапка.

 
Во текот на вчерашниот ден (09.08.2023) Министерството за внатрешни работи спроведе
акциска контрола на територијата на Република Северна Македонија за санкционирање на
возила кои се движат со брзина поголема од дозволената, при што санкционирани се 217
возачи. Од нив 10 возила се движеле со брзина над 50 километри на час повеќе од
дозволеното, а пет возила се движеле со дури над 70 километри на час повеќе од
дозволената брзина. Притоа, 75 возачи ја пречекориле брзината во населено место, а 142
надвор од населено место.

 
Секторот за внатрешни работи Скопје во текот на вчерашниот ден (09.08.2023) продолжи со
контролите во областа на сообраќајот. На територија на град Скопје изречени се вкупно 143
мерки, меѓу кои за возење повеќе од дозволената брзина 16 санкции, 12 мерки за возење
без возачка дозвола, 23 санкции за прекршоци што ги прават возачите на мотоцикл.
Изречени се четири мерки за технички неисправни и нерегистрирани возила, 14 санкции за
прекршоци што ги прават пешаците, три мерки за користење мобилен телефон при
управување возило...

 
На 09.08.2023 во периодот од 16.00 до 22.00 часот на подрачјето на СВР Охрид преземени
се засилени сообраќајни контроли. Притоа, полициските службеници констатирале и
санкционирале 42 прекршоци што ги направиле мотоциклисти (Охрид-17, Струга-15,
Кичево-05, Дебар-05).

 
Вo текот на вчерашниот ден (09.08.2023), во периодот од 16.00 до 22.00 часот, на
подрачјето на СВР Тетово била спроведена акциска контрола за прекршоците што ги прават
мотоциклистите во сообраќајот, при што биле констатирани и санкционирани 20 прекршоци
(ТЕ-15 и ГВ-5), од кои поголемиот број за некористење на заштитен шлем - 8 прекршоци
(ТЕ-5 и ГВ-3). За време на контролите биле констатирани и 8 останати прекршоци (ТЕ-6 и
ГВ-2). На сите возачи - прекршители им биле изготвени и законски предвидените поднесоци.

 
Во текот на вчерашниот ден (09.08.2023) спроведена е акциска контрола на територијата на
СВР Куманово за санкционирање на прекршоци што ги прават возачите на мотоцикли, при
што санкционирани се 22 возачи. Од нив, 21 во Куманово и 1 во Кратово. На сите
прекршители изготвени им се соодветни поднесоци и ќе се соочат со законски предвидените
глоби.  

 
На 09.08.23 во 13.40 часот во ОВР Ресен било пријавено дека на регионалниот пат Маркова
нога – Макази, кај место викано „Зердец“, М.П.(23) од Велес, управувајќи мотоцикл „хонда“
со велешки регистарски ознаки, изгубил контрола и паднал на коловозот. Во несреќата М.П.
се здобил со тешки телесни повреди, констатирани во Клиничка болница Битола. Увид на
местото на несреќата извршила увидна екипа на ОВР Ресен.

 
На 09.08.2023 во 21.30 часот во ОВР Гостивар вило пријавено дека на локален пат Дебреше
– Врањовце, гостиварско, Б.К.(42) од Врањовце, управувајќи мотоцикл ,,пежо“ без
регистарски ознаки, изгубил контрола и излетал од патот. Во несреќата со тешки телесни
повреди се здобил мотоциклистот, констатирани во Ургентен центар во Гостивар. Увид на
местото извршила екипа од ОВР Гостивар.

 
На 09.08.2023 во 12.50 часот во СВР Велес било пријавено дека на локалниот пат с.Раштани-
Велес, товарно моторно возило „киа“ со велешки регистарски ознаки, управувано од В.Ј.(59)
од Велес, излетало надвор од коловозот. Во несреќата возачот се здобил со тешки телесни
повреди, констатирани во Општата болница Велес. Извршен бил увид од увидна екипа од
СВР Велес.

 
На 09.08.2023 во 10.40 часот во ОВР Валандово било пријавено дека на регионалниот пат
кај с.Марвинци, валандовско, се случила сообраќајна несреќа помеѓу две патнички моторни
возила „пасат“, едното со кумановски регистарски ознаки, управувано од Д.Ј.(43) од
Куманово, а другото со српски национални ознаки, управувано од В.А.(52) од Република
Србија. Во несреќата со тешки телесни повреди се здобила сопатничка во возилото со
кумановски ознаки, Л.Ј.(62) од с.Отошница, општина Ранковце, констатирани во Општа
болница Гевгелија, додека две сопатнички од другото возило, С.А.(50) и малолетничка,
двете од Република Србија се здобиле со телесни повреди. Извршен бил увид од увидна
екипа од ОВР Валандово.

 
На 09.08.2023 во 17.20 часот во Полициската станица Драчево, О.Т.(41) од Скопје пријавил
дека на ул.„Малешевска“ бил каснат од куче скитник.

 
На 09.08.2023 во 20.30 часот во Полициската станица Гази Баба, Ц.Б.(42) од с.Црешево,
скопско, пријавил дека во селото бил каснат од куче скитник. 

Денеска (10.08.2023) во 13.05 часот на ул.„Васил Ѓоргов“ во Скопје, полициски службеници
од Оперативен тим потраги при СВР Скопје го лишиле од слобода Т.Т.(34) од Скопје. Тој бил
баран по централна потерница врз основа на наредба од Основен кривичен суд Скопје за
издржување казна затвор од четири години за сторено кривично дело „неовластено
производство и пуштање во промет наркотични дроги, психотропни супстанци и прекурсори“
по член 215 од Кривичниот законик. Лицето ќе биде спроведено во надлежната казнено –
поправна установа за издржување на казната.

 
Во текот на изминативе два дена, полициски службеници од СВР Куманово ги лишиле од
слобода С.А,(25) Р.Р.(27), Д.Р.(30) и С.М.(27), сите од Куманово. Тие се сомничат дека
извршиле 11 кражби на подрачјето на Куманово, од кои една во деловен објект и десет во
приватни имоти. Четворицата биле задржани во полициска станица и по целосно
документирање на случаите против нив ќе следуваат соодветни пријави.

 
Денеска (10.08.2023), полициски службеници од ОВР Неготино ги лишиле од слобода К.Р.
(21) и Д.Ѓ.(19), двајцата од Неготино. Тие се сомничат дека на 07.08.2023 на ул.„Цандо
Кожинков“ во Неготино ѝ одзеле чанта на Л.Н (61) од Неготино. Во службен разговор во
полициска станица тие го признале делото. По целосно документирање на случајот, против
нив ќе биде поднесена соодветна пријава.

 
Денеска (10.08.2023) околу 06.30 часот во Полициската станица Кавадарци било пријавено
дека на регионалниот пат Прилеп – Росоман, кај место викано „Камен дол“, се случила
сообраќајна несреќа помеѓу возило „фиат добло“ со прилепски регистарски ознаки,
управувано од К.Ѓ.(55) од Прилеп и патничко возило „фолксваген голф“ со штипски
регистарски ознаки, управувано од Љ.С.(61) од Свети Николе. Малку подоцна на истото
место, патничко возило „даеву матиз“ со штипски регистарски ознаки, управувано од С.С.
(55) од Свети Николе, удрило во комбе „мерцедес“ со скопски регистарски ознаки,
управувано од И.И.(52) од Скопје, кое претходно излегло од коловозот за да ги избегне
двете возилата кои учествувале во несреќата. Од здобиените повреди на местото на
несреќата починале возачот К.Ѓ. и сопатничката во возилото „голф“, С.С.(55) од Свети
Николе, а смрт констатирал лекар од Итна медицинска помош Кавадарци. Додека, со тешки
телесни повреди се здобиле возачите Љ.С. и С.С., како и сопатничка во возилото „матиз“,
О.С.(54) од Свети Николе, констатирани во Комплексот клиники „Мајка Тереза“ во Скопје.
Увид на местото на несреќата извршиле јавен обвинител и екипа од Полициската станица
Кавадарци.

 
На 09.08.2023 во 12.15 часот во ОВР Крушево било пријавено дека на место Мечкин Камен
во Крушево, за време на одржување на Светско првенство во змајарство, учесникот Г.Х.(65)
од Австралија, додека летал со летало „змај“ паднал и се здобил со повреди. Тој бил
пренесен во Општа болница „Борка Талески“ во Прилеп, каде му биле констатирани тешки
телесни повреди. Увид бил извршен.  

 
СВР Тетово поднесе кривична пријава против Б.Е.(54) од село Танушевци, скопско, поради
постоење основи на сомнение за сторено кривично дело „изнуда“. На 13.03.2023,
пријавениот со уште едно лице од село Кондово отишле во домот на машко лице во скопско
село, кој бил на работа во странство, и од неговата сопруга побарале да им исплати 39.000
евра како наводен долг кон нив. Откако биле контактирани од лицето, му кажале дека
неговиот долг се зголемил на 100.000 евра, за што во неколку наврати добил и закани.

 
На 09.08.2023 околу 15.00 часот во СВР Скопје било пријавено дека на бул.„Борис
Трајковски“ во Скопје настанал пожар во фирма, сопственост на Т.П.(59) од Скопје. Екипа на
Бригадата за противпожарна заштита Скопје го изгаснала пожарот, а повредени лица нема.
Увид на местото извршила екипа од СВР Скопје. 

 
На 09.08.2023 во 01.25 часот во СВР Скопје било пријавено дека во казино на подрачјето на
Кисела Вода, по претходна расправија, бил нарушен јавниот ред и мир со физичка пресметка
помеѓу М.А.(32) и С.С.(39), двајцата од Скопје. По целосно документирање на случајот ќе
следува соодветен поднесок.

 
Надворешната канцеларија за криминалистички работи Кочани поднесе кривична пријава
против Ј.А.(42) од село Чифлик, поради постоење основи на сомнение за сторено кривично
дело „тешка телесна повреда“. На 16.06.2023, пријавениот физички ја нападнал неговата
вонбрачна партнерка, по што со нож ѝ нанел повреда. 

 
Денеска (10.08.2023) во 00.15 часот на подрачјето на Гази Баба, полициски службеници од
Единицата за интервентна полиција при СВР Скопје го лишиле од слобода А.Р.(44) од
скопско, затоа што во домот физички ги нападнал неговата брачна партнерка и нејзиниот
18-годишен син, а потоа и агресивно се однесувал кон полициските службеници кои
извршувале службени дејствија. По целосно документирање на случајот ќе следува
соодветен поднесок.

 
Надворешната канцеларија за криминалистички работи Берово поднесе кривичнa пријава
против Ѓ.Д.(33) од Делчево, поради постоење основи на сомнение за сторено кривично дело
,,предизвикување општа опасност“. На 06.06.2023 во Кочани, пријавениот противправно
одзел моторно возило, сопственост на лице од Кочани, а подоцна на даден знак од
полициски службеници не застанал и со возилото се обидел да удри во нив.

 
Денеска (10.08.2023) во 03.30 часот во СВР Скопје, И.Г.(47) од Скопје пријавил дека на
09.08.2023 околу 21.00 часот на патот од с.Јурумлери кон с.Долно Лисиче, тој и Д.Б.(49) од
с.Трубарево, скопско, биле физички нападнати од С.Н. и Г.Н. од с.Долно Лисиче. Се
преземаат мерки за расчистување на случајот.  

 
СВР Куманово поднесена кривична пријава против Ш.И.(35) од Куманово, поради постоење
основи на сомнение за сторено кривично дело „уцена“. Пријавениот, кој е на издржување
казна затвор во Казнено – поправната установа Идризово, заедно со уште едно лице подолг
период упатувале закани кон мајка на осуденик во истиот затвор да им даде пари за да не го
нападнат. Оштетената во неколку наврати им исплатила вкупно 14.965 евра. После тоа, тие
и побарале уште 12.700 евра, а откако им кажала дека нема толку пари, тие физички го
нападнале нејзиниот син.

 
На 09.08.2023 во 21.20 часот во СВР Скопје било пријавено дека на подрачјето на Ѓорче
Петров, по претходна расправија, бил нарушен јавниот ред и мир со физичка пресметка
помеѓу Н.К.(49) и Р.А.(41), двајцата од Скопје. По целосно документирање на случајот ќе
следува соодветен поднесок. 

 
СВР Скопје поднесе кривична пријава против К.Л.(27) од Скопје, поради постоење основи на
сомнение за сторено кривично дело „неовластено производство и пуштање во промет на
наркотични дроги, психотропни супстанци и прекурсори“. На 20.02.2023 во Скопје,
полициски службеници извршиле преглед над пријавениот, при што пронашле и одзеле
марихуана.

 
На 09.08.2023 во 13.50 часот во СВР Скопје било пријавено дека пред влез на фабрика на
подрачјето на Кисела Вода, по претходна расправија, бил нарушен јавниот ред и мир со
физичка пресметка помеѓу А.Д.(39) од Скопје и Р.Ш.(58) од с.Боговиње. По целосно
документирање на случајот ќе следи соодветен поднесок. 

 
СВР Штип поднесе кривична пријава против Ј.И.(22) од Штип, поради постоење основи на
сомнение за сторено кривично дело „неовластено производство и пуштање во промет на
наркотични дроги, психотропни супстанции и прекурсори“. На 19.02.2022 во Штип,
полициски службеници извршиле преглед над пријавениот, при што пронашле и одзеле
амфетамин.

 
На 09.08.2023 во 10.10 часот во СВР Скопје, В.Н.(51) од Скопје пријавила дека на
07.08.2023 околу 07.53 часот во објект на подрачјето на Аеродром, каде работела како
обезбедување, забележала дека едно лице одзело чанта, по што се обидела да ја земе
чантата од него, но лицето ја турнало и избегало. Се преземаат мерки за расчистување на
случајот.

 
СВР Скопје поднесе кривична пријава против М.Р.(43) од Скопје, поради постоење основи на
сомнение за сторено кривично дело „недозволено изработување, држење и тргување со
оружје или распрскувачки материи“. На 02.08.2023, полициски службеници извршиле
претрес во домот на пријавениот, при што пронашле и одзеле автоматска пушка калибарпушк
7,62 мм со кундак, рамка и куршуми калибар 9 мм.

 
На 09.08.2023 во 20.30 часот во СВР Скопје, З.С.(34) од с.Мирковци, скопско, пријавила
дека околу 19.50 часот во селото, нејзиниот малолетен син бил физички нападнат од едно
лице. По целосно документирање на случајот ќе следува соодветен поднесок.

 
Регионалниот центар за гранични работи Исток поднесе кривичнa пријавa против Б.А.(55) од
Република Турција, поради постоење основи на сомнение за сторено кривично дело
„фалсификување исправа“. На 07.08.2023 на Граничен премин „Деве Баир“, пријавениот на
увид приложил фалсификуван зелен картон за товарното возило „мерцедес“ со
полуприколка, кое го управувал.

 
На 09.08.2023 во 22.03 часот во СВР Скопје било пријавено дека во спортска обложувалница
на ул.„Радишанска“ во Скопје, едно лице со закана кон вработената одзело пари од дневен
промет. Се преземаат мерки за расчистување на случајот. 

 
Регионалниот центар за гранични работи Север поднесе кривична пријава против У.Д.(23) од
Република Турција, поради постоење основи на сомнение за сторено кривично дело
„фалсификување исправа“. На 05.08.2023 на Граничен премин Меѓународен аеродром
Скопје, пријавениот на увид дал фалсификувана британска патна исправа.

 
На 09.08.2023 во 15.00 часот во СВР Скопје, А.Н.(18) од с.Стајковци, скопско, пријавил дека
во с.Долна Матка, по претходно недоразбирање, бил физички нападнат од едно лице. Се
преземаат мерки за расчистување на случајот.

 
 
 
 
 
               

 

Извадок на дел од дневни настани 10.08.2023

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 Архива

 FAQ

